
꧋ꦏꦧꦂꦫꦶꦥꦸꦤ꧀ꦲꦶꦁꦯꦸꦫꦏꦂꦠ꧈ꦩꦼꦤ꧀ꦠꦱ꧀ꦢꦶꦥꦸꦤ꧀ꦲꦼꦢꦼꦒ꧀ꦒꦏꦼꦤ꧀ Naamlooze Vennootschap ꦲꦶꦁꦏꦁꦱꦼꦢꦾꦤꦶꦥꦸꦤ꧀ꦧꦝꦺꦔꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦠꦺꦴꦪꦥ꧀ꦭꦼꦩ꧀ꦥꦼꦁ (waterleiding) ꦲꦶꦁꦏꦶꦛꦮꦲꦸ꧉ꦩꦼꦁꦒꦃꦥꦮꦶꦠꦤ꧀ꦤꦶꦥꦸꦤ꧀ f 500,000꧉ ꦲꦂꦠꦱꦩꦤ꧀ꦠꦼꦤ꧀ꦏꦛꦃꦲꦶꦥꦸꦤ꧀ꦮꦲꦸ꧈ꦲꦶꦁꦏꦁ 30,000.- ꦧꦝꦺꦢꦶꦥꦸꦤ꧀ꦱꦝꦶꦪꦤꦶꦢꦺꦤꦶꦁꦒꦸꦥꦼꦂꦩꦺꦤ꧀꧈ꦯꦩ꧀ꦥꦺꦪꦤ꧀ꦢꦊꦩ꧀ꦲꦶꦁꦏꦁꦱꦶꦤꦸꦲꦸꦤ꧀ꦲꦶꦁꦯꦸꦫꦏꦂꦠꦱꦲꦏꦁꦗꦼꦁꦒꦸꦱ꧀ꦠꦶꦥꦔꦺꦫꦤ꧀ꦲꦢꦶꦥꦢꦶꦲꦂꦪꦩꦁꦏꦸꦟꦒꦫꦱꦩꦶꦲꦥꦫꦶꦁꦱꦝꦶꦪꦤ꧀ꦲꦂꦠꦚꦢꦱꦲꦺꦮꦸꦫꦸꦥꦶꦪꦃ꧉ꦏꦗꦮꦶꦥꦸꦤꦶꦏ N.V. ꦏꦱ꧀ꦧꦸꦠ꧀ꦔꦶꦁꦒꦶꦭ꧀꧈ꦧꦝꦺꦚꦩ꧀ꦧꦸꦠ꧀ꦲꦂꦠꦩꦶꦤꦺꦴꦁꦏꦥꦮꦶꦠ꧀ꦠꦤ꧀ꦤꦶꦥꦸꦤ꧀ f 1.700.000꧈ꦲꦁꦒꦺꦤ꧀ꦤꦶꦥꦸꦤ꧀ꦲꦩꦁꦱꦸꦭ꧀ꦭꦏꦼꦤ꧀ꦲꦂꦠꦧꦧꦺꦴꦤ꧀ꦱꦲꦲꦤꦏ꧀ꦏꦤ꧀ꦤꦶꦥꦸꦤ꧀ꦧꦝꦺꦏꦠꦁꦒꦼꦭ꧀ꦢꦺꦤꦶꦁꦒꦸꦥꦼꦂꦩꦺꦤ꧀꧉ꦗꦭꦂꦫꦤ꧀ꦏꦛꦃꦲꦶꦁꦱꦱꦏꦶꦠ꧀ꦲꦶꦁꦯꦸꦫꦏꦂꦠ꧈ꦮꦺꦴꦤ꧀ꦠꦼꦤ꧀ꦤꦶꦥꦸꦤ꧀ꦮꦠꦼꦂꦭꦺꦝꦼꦁꦮꦲꦸꦩꦶꦭꦲꦶꦁꦒꦶꦃꦥꦼꦂꦭꦸꦱꦔꦼꦠ꧀꧉

꧋Aneta ꦩꦂꦠꦺꦴꦱ꧀ꦱꦏꦼꦤ꧀ꦱꦏꦶꦁꦯꦺꦫꦁ꧈ꦧꦶꦭꦶꦃꦲꦶꦁꦏꦁꦨꦸꦥꦠꦶꦲꦶꦁꦦꦤ꧀ꦝꦺꦒ꧀ꦭꦁꦲꦶꦁꦏꦁꦲꦺꦁꦒꦭ꧀꧈ꦧꦺꦚ꧀ꦗꦶꦁꦠꦁꦒꦭ꧀꧇꧒꧙꧇ꦄꦒꦸꦱ꧀ꦠꦸꦱ꧀ꦔꦗꦼꦁꦥꦸꦤꦶꦏ꧈ꦧꦝꦺꦢꦶꦥꦸꦤ꧀ꦏꦼꦥꦾꦏ꧀ꦏꦏꦼꦤ꧀꧉

꧋ꦧꦺꦚ꧀ꦗꦶꦁꦮꦶꦮꦶꦠ꧀ꦠꦁꦒꦭ꧀ 2 ꦯꦺꦥ꧀ꦠꦺꦩ꧀ꦧꦼꦂꦔꦗꦼꦁꦥꦸꦤꦶꦏ꧈ꦲꦶꦁꦨꦺꦴꦗꦤꦒꦫꦧꦝꦺꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦥꦱꦂꦩꦊꦩ꧀ꦢꦔꦸꦤꦶꦥꦸꦤ꧀ 10 ꦢꦶꦤ꧀ꦠꦼꦤ꧀꧉ꦲꦶꦁꦥꦱꦂꦩꦊꦩ꧀ꦮꦲꦸꦲꦸꦒꦶꦧꦝꦺꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦶꦠꦺꦤ꧀ꦠꦸꦤ꧀ꦱꦼꦠꦺꦊꦁꦮꦂꦤꦶꦮꦂꦤꦶꦧꦫꦁꦏꦒꦸꦤꦤ꧀ꦗꦮꦶ꧈ꦢꦺꦤꦺꦲꦶꦁꦏꦁꦧꦝꦺꦩꦤ꧀ꦝꦺꦒꦤ꧀ꦤꦶꦠꦸꦮꦤ꧀ꦦꦸꦗꦮꦱꦶꦠ꧉ꦲꦶꦁꦱꦫꦺꦃꦤꦶꦁꦱꦭꦩꦶꦤꦶꦥꦸꦤ꧀ꦲꦶꦁꦨꦺꦴꦗꦤꦒꦫꦢꦺꦫꦺꦁꦤꦠꦺꦮꦺꦴꦤ꧀ꦠꦼꦤ꧀ꦠꦺꦤ꧀ꦠꦸꦤ꧀ꦱꦼꦠꦺꦊꦁꦲꦶꦁꦏꦁꦩꦏꦠꦼꦤ꧀ꦮꦲꦸ꧈ꦲꦩꦶꦭꦠꦤ꧀ꦱꦃꦢꦢꦺꦴꦱ꧀ꦏꦼꦩ꧀ꦧꦁꦭꦩ꧀ꦧꦺꦤꦶꦁꦠꦶꦠꦶꦪꦁꦔꦿꦶꦏꦸꦏꦺꦩꦮꦺꦴꦤ꧀꧉

꧋ꦱꦏꦶꦁꦨꦤ꧀ꦝꦸꦁꦏꦮꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦢꦺꦫꦺꦁꦢꦔꦸꦥꦸꦤꦶꦏꦠꦸꦮꦤ꧀ Dr. ꦕꦶꦥ꧀ꦠꦩꦔꦸꦤ꧀ꦏꦸꦱꦸꦩ꧈ꦢꦶꦥꦸꦤ꧀ꦥꦿꦶꦏ꧀ꦱꦢꦺꦤꦶꦁꦲꦺꦴꦥ꧀ꦱꦶꦂꦪꦸꦱ꧀ꦠꦶꦱꦶ꧈ꦗꦭꦂꦫꦤ꧀ꦩꦶꦠꦸꦫꦸꦠ꧀ꦏꦠꦿꦔꦤ꧀ꦤꦶꦥꦸꦤ꧀ꦥꦶꦤ꧀ꦠꦼꦤ꧀ꦥꦶꦤ꧀ꦠꦼꦤ꧀ꦩꦶꦭꦶꦠꦺꦂ꧈ꦠꦶꦠꦶꦪꦁꦩꦶꦭꦶꦠꦺꦂꦮꦲꦸꦱꦩ꧀ꦥꦸꦤ꧀ꦤꦠꦺꦝꦠꦼꦁꦲꦶꦁꦒꦿꦶꦪꦤꦶꦥꦸꦤ꧀ Dr. ꦕꦶꦥ꧀ꦠ꧈ꦥꦽꦭꦸꦲꦉꦉꦩ꧀ꦧꦒ꧀ꦒꦤ꧀ꦱꦲꦱꦩꦶꦢꦶꦥꦸꦤ꧀ꦱꦸꦏꦤꦶꦲꦂꦠ꧉ꦥꦤꦶꦠꦶꦥꦿꦶꦏ꧀ꦱꦤꦶꦥꦸꦤ꧀ꦱꦩꦁꦏꦺꦠꦏ꧀ꦱꦶꦃꦏꦭꦗꦼꦁꦔꦏꦼꦤ꧀꧉

꧋ꦢꦺꦫꦺꦁꦢꦔꦸꦥꦸꦤꦶꦏꦥꦔꦢꦶꦭ꧀ꦭꦤ꧀ꦭꦤ꧀ꦢꦿꦢ꧀ꦲꦶꦁꦯꦮꦃꦭꦸꦤ꧀ꦠ꧈ꦲꦤ꧀ꦝꦮꦃꦲꦏꦼꦤ꧀ꦲꦸꦏꦸꦩ꧀ꦩꦤ꧀ꦏꦸꦚ꧀ꦗꦫꦭꦩꦶꦤꦶꦥꦸꦤ꧀ 10 ꦠꦲꦸꦤ꧀ꦝꦠꦼꦁꦦꦺꦴꦤ꧀ꦠꦺꦴ꧈ꦠꦶꦭꦱ꧀ꦏꦸꦩꦼꦤ꧀ꦝꦤ꧀ꦥꦺꦭ꧀ꦥꦸꦭꦶꦱꦶ꧈ꦭꦤ꧀ 6 ꦠꦲꦸꦤ꧀ꦝꦠꦼꦁꦗꦺꦭꦗꦺꦭ꧈ꦡꦶꦥꦸꦮ꧈ꦑꦼꦩ꧀ꦧꦺꦴ꧈ꦲꦶꦯꦲꦸꦱꦲꦫꦶꦦꦺꦴ꧈ꦒꦁꦱꦭ꧀ꦒꦁꦱꦭ꧀ꦭꦶꦥꦸꦤ꧀ꦠꦶꦭꦱ꧀ꦲꦒꦺꦤ꧀ꦥꦺꦭ꧀ꦥꦸꦭꦶꦱꦶ꧉ꦠꦶꦠꦶꦪꦁꦱꦢꦪꦮꦲꦸꦏꦢꦏ꧀ꦮꦕꦩ꧀ꦥꦸꦂꦏꦭꦶꦪꦤ꧀ꦥꦏꦼꦩ꧀ꦥꦭ꧀ꦭꦤ꧀ꦏꦺꦴꦩ꧀ꦩꦸꦤꦶꦱ꧀꧉ꦏꦕꦼꦥꦼꦁꦔꦶꦥꦸꦤ꧀ꦠꦶꦪꦁ 6 ꦮꦲꦸ꧈ꦏꦭꦠꦁꦒꦭ꧀ 16 ꦟꦺꦴꦥꦺꦩ꧀ꦧꦼꦂꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧉

꧋ꦥꦫꦩꦶꦭꦶꦠꦺꦂꦲꦶꦤ꧀ꦢꦶꦪꦲꦶꦁꦏꦁꦮꦺꦴꦤ꧀ꦠꦼꦤ꧀ꦲꦶꦁꦤꦒꦫꦶꦮꦭꦤ꧀ꦢꦶ꧈ꦤꦭꦶꦏꦧꦝꦺꦮꦁꦱꦸꦭ꧀ꦝꦠꦼꦁꦲꦶꦤ꧀ꦢꦶꦪ꧉ꦱꦢꦪꦫꦸꦩꦲꦺꦴꦱ꧀ꦱꦩꦶꦲꦒꦼꦁꦲꦶꦁꦩꦤꦃ꧈ꦢꦺꦤꦺꦲꦤ꧀ꦠꦸꦏ꧀ꦏꦶꦥꦸꦤ꧀ꦩꦮꦶꦲꦁꦱꦭ꧀ꦲꦁꦱꦭ꧀ꦒꦩ꧀ꦧꦂꦢꦊꦩ꧀ꦦꦿꦶꦤ꧀ꦱꦺꦱ꧀ꦪꦸꦭꦶꦪꦤꦃ꧉











[image: ]

[image: ]

Dijupuk saka "https://jv.wikisource.org/w/index.php?title=Kaca:Kajawen_34_1927-08-25.pdf/20&oldid=3430"


				
			

			
			

		
		
		  
  	
  		 
 
  		
  				Pungkasan dibesut kala 8 Agustus 2021, tabuh 12.19
  		
  		 
 
  	

  
	
			
			
	    Basa

	    
	        

	        

	        Kaca iki ora ana ing basa liyané.

	    
	
	[image: Wikisumber]



				 Kaca iki binesut pungkasan nalika 8 Agustus 2021, pukul 12.19.
	Isi cumepak kanthi pangayoman CC BY-SA 4.0, kajaba ana katerangan liyané.



				Niti privasi
	Bab Wikisumber
	Sélakan
	Kodhe Ètik
	Juru pangembang
	Setatistik
	Pranyatan kuki
	Bebakuning Panganggo
	Dhèstop



			

		
			








